COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.07.17
7.1  YMDDIHEURIADAU

Cyng. Emrys Jones (Is-Gadeirydd), Sion Ifor Williams, Steffan Jones, Margretta Cartwright, Owen Gwilym Thomas.
7.2  PRESENNOL
Cyng. Edward Griffiths (Cadeirydd), Sian Edwards, Steffan Chambers, John Ceri Evans, Edward Williams, John Ellis Williams, Mike Tregenza, ar Cyng. Eryl Jones-Williams (Cyngor Gwynedd).
7.3  CYHOEDDIADAU’R CADEIRYDD

Nid oedd gan y Cadeirydd unrhyw gyhoeddiadau i’w gwneud.
7.4   COFNODION
Derbyniwyd cofnodion o gyfarfod  Mehefin 6ed 2017 fel rhai cywir. 

7.5  MATERION YN CODI O’R COFNODION

Item 6.9 (D) adroddodd y Cadeirydd ei fod wedi archebu bwrdd picnic newydd i’r parc chwarae newydd.

Item 6.9 (G) cytunwyd bod y Cyngor yn archebu y diffibiwlar yn lle y Grwp Adfywio.

Item 6.10 (A) adroddodd y Clerc ar ran y Cyng. Steffan Jones ei fod yn datgan ei fod ddim yn gallu mynd i gyfarfod Un Llais Cymru ar yr 21ain oherwydd gwaith.
Item 6.10 (B) adroddodd y Clerc bod Ysgol Ardudwy eisiau gwybod pwy oedd yn mynd i archebu y deunydd ar gyfer y diwrnodau gweithio yn y gymuned a cytunwyd gofyn i Ysgol Ardudwy fod yn gyfrifol am eu archebu.

7.6  DATGAN BUDDIANT
Nid oedd neb yn datgan buddiant ar unrhyw fater.
7.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mehefin 2il Fforwm Pobl Hyn, Porthmadog, 6ed Mynediad Meirionnydd, Dolgellau, 7ed Cyllid Gwynedd, Penrhyndeudraeth, 12ed Cyngor Iechyd, Tremadog, 13eg 10-2 Pwyllgor Gofal, Caernarfon, 5-10 Fforwm Mynediad De Meirionnydd, Dinas Mawddwy, 14eg Gofal a Llesiant, Tywyn, 15ed Cyngor Llawn, Caernarfon, 16eg Seminar tai gwyliau a carafan, Talybont, 19eg 10-2 Trwyddedu, Caernarfon, 6-8 seminar cymraeg yn yr ysgol, Dolgellau, 20ed cyfarfod neuadd bentref, 23ain monitro Ysgol Ardudwy, 26ain hyfforddiant iechyd a llesiant, Penrhyn, 28ain cyfarfod blynyddol Parc Cenedlaethol (gwyliwr)
Yn Fforwm y Pobl Hyn cafodd yr aeoldau wybod gan Uwch Swyddog Safonau Masnach Gwynedd bod trosedd cyber a dwyn o’r henoed ar gynydd ag ‘roedd angen bod yn wiliadwrus a byth cytuno i waith gael ei wneud gan rhywun sydd yn galw wrth y drws, peidiwch a gadael iddynt ddod i mewn a ddim rhoi arian iddynt, cael aelod o’r teulu neu ffrind i helpu os o dan bwysau. Fe wnaeth Grwp Mynediad Meirionnydd ddatgan pryder bod swydd Swyddog Anabledd Gwynedd wedi cael ei ymgorffori mewn i swydd arall. Gafodd y cyfarfod wybod bod pont newydd gyda llift i groesi platfforms yn gorsaf dren Machynlleth wedi cael ei orffen a bydd o fudd i fobl anabl sydd yn defnyddio y tren.  Mae Llywodraeth Cymru eisiau cael gwared o Gynghorau Iechyd Cymunedol a cyfuno arolygiaeth Gwasanaethau Cymdeithasol gyda arolygiaeth Iechyd Cymru. Mae cynlluniau i gael corff gwarchotgi i gynnwys iechyd a gofal cymdeithasol. Cafodd aelodau CIC fanylion sut oedd Ysbyty Alltwen a Cyngor Gwynedd yn delio gyda gollwng cleifion o ysbyty a rhoi anghenion y claf yn gyntaf ag hefyd ar dop y rhester. ‘Rwyf wedi cael fy mhenodi yn Gadeirydd o bwyllgor craffu gofal sydd yn ymchwilio anghenion teulu a plant, tai a.y.y.b. Gofynnwyd i’r Cyngor Llawn gefnogi yr angen am gwelyau yn clinic Blaenau Ffestiniog a cytunwyd byddai y pwyllgor gofal yn cynnal cyfarfod darganfyddiad ffaith gyda’r grwp yn Blaenau Ffestiniog ar GIC cyn gynted a phosib. Mae arwyddion wedi mynd ar goll ar y Taith Ardudwy rhwng Bermo a Talsarnau a mae y Parc Cenedlaethol i geisio trefnu cyfarfod gyda’r grwp lleol a gynlluniodd y daith. Mae Gwyl Cerdded Bermo yn mynd o nerth i nerth ac yn dennu mwy a mwy o gerddwyr i’r ardal yn mis Medi. Mae oedi wedi bod yn agoriad y ganolfan gwybodaeth ymwelwyr newydd ar stesion Bermo. Bydd penblwydd 150 Bont Bermo yn cymeryd lled ar dydd Sadwrn y 14eg a dydd Sul y 15ed o Hydref gyda digwyddiadau yn cael eu trefnu. ‘Roedd y diwrnod iechyd a llesiant yn Tywyn yn llwyddiant adeg wythnos gofalwyr a mae pwyllgor y neuadd

bentref wedi gofyn i ddigwyddiad tebyg gyda stondinau a.y.y.b yn Dyffryn Ardudwy a bydd y cyhoedd yn cael gwybodaeth gan grwpiau gwahanol o beth sydd ar gael. ‘Roedd dipyn wedi mynychu seminar cartrefi gwyliau a carafanau yn Islawffordd lle oedd Liz Saville Roberts A.S., Arglwydd Dafydd Elis Thomas A.C., llawer o Gynghorwyr Gwynedd a Cadeirydd cynllunio yn bresennol. Mae dros 1,300 o fobl yn cael eu cyflogi gan barciau carafanau Gwynedd. Mae aelodau trwyddedu yn dal yn bryderus ynglyn a gymaint o gamblo sydd yn cael ei hysbysebu ar y teledu. Mae dros 70% o blant yn siarad cymraeg yn ysgol ond ddim ond 30% sydd yn siarad cymraeg tu allan i’r ysgol a mae Cyngor Gwynedd yn edrych ar ffyrdd i fwy o gymraeg gael ei ddefnyddio tu allan i’r ysgol. Mae ardal Ardudwy yn cael ei chynrychioli yn dda ar Awdurdod Parc Cenedlaethol Eryri gyda’r Cyng. Freya Bentham, Annwen Hughes, Elfed Powell Roberts a Gethin Williams wedi cael eu apwyntio. Cadeirydd newydd yw Owain Wyn o Gaernarfon ar Is-Gadeirydd yw y Cyng. John Pughe Roberts o Dinas Mawddwy. Yn y sesiwn hyfforddiant cafodd Cynghorwyr Wynedd wybod bod mwy a mwy o bwyslais yn cael ei roi ar y GIC ar Gwasanaethau Cymdeithasol i gyd weithio er lles y trigolion lleol. Yn yr ardal hon yr ydym yn lwcus iawn i gael y nyrsys cymunedol yn gweithio mor dda gyda’r sector gyhoeddus. ‘Rwyf wedi bod yn pwyso i gadw Coleg Harlech er mwyn hyfforddiant oedolion yn y maes gofal a nyrsio a mae y Coleg yn ddiogel am y 12 mis nesa. ‘Rwyf wedi cael ateb gan CNC am broblemau afon Ysgethin a bydd yn cael ei anfon i Annwen er mwyn ei anfon allan. Gorffen gyda newyddion da bod ambiwlans awyr wedi cael ei danfon i Faes Awyr Caernarfon a bydd yr hofrennydd yma yn gallu hedfan yn y nos hefo meddyg arni a mae hyn yn newyddion da i ardaloedd gwledig. ‘Rwyf ar gael ar 01341242758/07340035378/e.joneswilliams@btinternet. com
7.8  CEISIADAU CYNLLUNIO 
Codi un ty 4 ystafell wely yn lle dau dy 4 ystafell wely a ganiatawyd eisoes- Tir ger Capel Horeb, Dyffryn Ardudwy (NP5/58/72D)
Cefnogi y cais hwn.

Dymchwel ports a storfa/toiled allanol ac adeiladu estyniad deulawr ac estyniad penty unllawr a gosod ffenestri to a newidiadau i simdde - Station House, Dyffryn Ardudwy (NP5/58/596)

Cefnogi y cais hwn.

Ailwampio ty annedd yn cynnwys neqidiadau i ports a ffenestri dormer a chadw porth car gyda patio uwchben a newidiadau i garej a gweithdy i gynnwys anecs i’r ty presennol - Tan y Coed, Talybont (NP5/58/144J)

Ddim sylwadau ar y cais hwn nes fydd y Cyngor wedi cael eglurhad beth yw y caniatad cynllunio sydd ar y safle yn barod.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
7.9  MATERION YN CODI  

A  Cynllun Cyllideb
Adroddwyd bod £16,780.99 wedi cael ei wario ers cychwyn y flwyddyn ariannol newydd a bod hyn yn £2,998.51 o wariant yn llai na oedd wedi cael ei glustnodi yn y gyllideb am y flwyddyn. 
B   Grwp Adfywio Dyffryn Ardudwy a Talybont
Cafwyd wybod gan y Cyng. Steffan Chambers bod y cyfarfod nesa o’r uchod yn cael ei gynnal ar yr 8ed o Awst am 7.30 o’r gloch yn y neuadd bentref. Hefyd bod bocsys syniadau wedi cael eu rhoi yn siop Foxes a caffi y neuadd a bod dipyn wedi rhoi syniadau i mewn ynddynt. 

C   Neuadd Bentref

Cafwyd wybod bod Trysorydd y pwyllgor yn gorffen. Hefyd bod y mater o pwy oedd yn archebu y carped ar gyfer yr ystafell snwcer wedi cael ei godi ar farn oedd bod y Cyngor Cymuned yn talu. Cytunodd y Cadeirydd gysylltu gyda Cadeirydd pwyllgor y neuadd, y Cyng. Owen Gwilym Thomas i ddatgan unwaith eto bod y Cyngor ddim wedi cytuno i hyn ag iddo ail edrych ar y cofnod a gafwyd ei wneud mis Chwefror a mis Mehefin 2017 ynglyn ar mater yma.

D   Archwilio’r llochesi bws, mynwentydd a parciau chwarae  

Adroddodd y Cyng. Sian Edwards ei fod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y gwair o’i amgylch angen ei dorri unwaith yn rhagor a bod y blodau yn edrych yn hardd iawn, ‘roedd tu cefn i’r toiledau angen cael ei chwystrellu hefo chwynladdwr. ‘Roedd y lloches bws yn y pentref yn iawn ag ‘roedd y Cyng. Owen Gwilym Thomas wedi ail osod y garreg oedd yn rhydd ar llechen oedd yn rhydd ar yr ynys ger y lloches bws yn nol, roedd gardd Penybont yn daclus iawn, ‘roedd Parc Morlo yn daclus iawn, ‘roedd y ddau barc chwarae yn iawn ond bod angen chwynladdwr o amgylch llwybrau yr hen barc, a cafwyd wybod bod y bwrdd picnic newydd yn y parc chwarae newydd wedi cael ei archebu a cytunodd y Cadeirydd fynd ar hen fwrdd picnic o’r safle, ac adroddodd y Cyng. Edward Williams ei fod wedi bod yn gresio y bearings y cylchfan ag ei fod wedi gofyn i Mr. Gwion Williams osod rivets i gymeryd y boltiau yn y cylchfan ag hefyd cytunodd y Cyng. Edward Williams symund yr hen bin ysbwriel o’r parc chwarae newydd. Adroddodd y Cyng. Sian Edwards ei fod wedi cael sgwrs gyda Ms. Cari Jones o Harlech sydd yn gweithio i’r Gwasanaeth Ieuenctid yn y parc  chwarae newydd ag ei bod yn datgan bod y parc hwn yn well na’r un yn Harlech ag i Dyffryn byddai hi yn dod a’i phlentyn ag hefyd ‘roedd yn datgan os byddai angen cael unrhyw waith cymunedol wedi ei gario i gysylltu gyda hi. ‘Roedd y fynwent gyhoeddus yn daclus iawn ond bod angen rhoi sylw i’r bonyn coeden sydd rhwng y ddwy giat, a bod angen dau polyn ffens newydd a cytunodd y Cadeirydd ofalu am y gwaith hwn. ‘Roedd mynwent Llanddwywe yn daclus iawn a cytunodd y Cadeirydd i dorri y goeden sycamore yn nol a rhoi chwynladdwr, mynwent Llanenddwyn yn daclus iawn ac adroddodd y Clerc ar ran y Cyng. Margretta Cartwright bod Mr. Dave Taylor wedi bod heibio ty y Cyng. Cartwright i ddatgan ei fod yn falch o weld mynwent Llanenddwyn yn edrych mor daclus. Cytunodd y Cyng. Sian Edwards wneud yr archwiliad eto y mis nesa.

E   Datblygu Maes Parcio
Adroddodd y Clerc ei bod wedi cael ateb gan Iona Thomas, Uwch Swyddog Cynllunio y Parc Cenedlaethol yn datgan bydd unrhyw gais angen cyd fynd a pholisiau Cynllun Datblygu Lleol Eryri ag hefyd am fod y parc chwarae yn cael ei ddynodi fel man agored y dylai cael ei ddiogelu rhag datblygiad ag felly byddai y Parc Cenedlaethol ddim yn gallu cefnogi unrhyw gais i newid y parc chwarae i faes parcio am byddai hyn yn groes i Bolisi Datblygu 5 (mannau agored a lletemau glas). Hefyd yn datgan er y sylwadau uchod bod gan y Cyngor yr hawl i gyflwyno cais cynllunio. Cytunwyd cario ymlaen i roi cais cynllunio i mewn a cytunwyd ymhellach bod y Grwp Adfywio yn gwneud hyn ar ran y Cyngor (fel a gwnaethpwyd gyda’r parc chwarae newydd) er mwyn cael mynd allan am grantiau.
F     Goleuon Stryd
Oherwydd absenoldeb y Cyng. Owen Gwilym Thomas a oedd eisiau y mater uchod ar yr agenda nid oedd posib trafod y mater tan cyfarfod nesa y Cyngor.
G    Cynllun Cyfieithu Cymunedol Llywodraeth Cymru
Oherwydd absenoldeb y Cyng. Owen Gwilym Thomas a oedd eisiau y mater uchod ar yr agenda nid oedd posib trafod y mater tan cyfarfod nesa y Cyngor.

H    Rheolau’r Cyngor
Oherwydd absenoldeb y Cyng. Owen Gwilym Thomas a oedd eisiau y mater uchod ar yr agenda nid oedd posib trafod y mater tan cyfarfod nesa y Cyngor.

I     Cyfarfod Bwrdd Hamdden Harlech ac Ardudwy
Oherwydd bod neb wedi mynychu y cyfarfod uchod nid oedd yn bosib cael adroddiad o’r cyfarfod ond cytunodd y Cadeirydd fynychu y cyfarfod nesa ar y 13eg o’r mis hwn.

J    Cyfarfod gyda’r Parc Cenedlaethol - Coed y Brenin 13.6.17
Adroddodd y Clerc ei bod wedi derbyn adroddiad oedd y Cyng. Owen Gwilym Thomas wedi ei wneud ynglyn ar cyfarfod uchod ac adroddodd fel a ganlyn - croesawyd ni i’r cyfarfod gan Is-Gadeirydd y Parc sef Owain Wyn. Yr oedd y cyfarfod braidd yn wan wrth fod cynrychiolaeth o’r Cynghorau Plwyf yn isel a cawsom wybod bod Mr. Caerwyn Roberts yn dal yn Gadeirydd nes byddant wedi dewis Cadeirydd newydd.
Emyr Williams, Prif Weithredwr

Yr oedd yn dal i bwysleisio fod y Parc yn gorfod gwynebu torriadau sydd yn arwain at amser pur ansefydlog hefyd wynebut gorfod cael arweinydd, brexit a hefyd canlyniad yr etholiad. Mae y Parc yn cael dewis 9 aelod a Llywodraeth Cymru yn dewis 6. Bydd yr Ysgwrn yn cael ei agoriad swyddogol ar y 6ed o Fedi. Bu i’r Is-Gadeirydd ddadorchuddio cadair yr Eisteddfod Genedlaethol wedi ei gwneud o goed a gyneuafwyd yn yr Ysgwrn. Yr oedd pawb wedi rhyfeddu at harddwch y gadair. Mae Dafydd Ellis wedi ei ddewis fel swyddog Tirwedd y Dyfodol.

Mair Huws, Penaeth Wardeniaid a Mynediad

Cynhaliwyd fforwm mynediad gyntaf y Gogledd yr wythnos diwethaf a Gethin Corps yd warden ardal Ardudwy a Pennal. Cawsom ychydig o wybodaeth am gyfrifoldebau gofalu am lwybrau a mae cyfrifoldeb cyfreithiol yn disgyn ar Gyngor Gwynedd, camfeudd a gatiau yn disgyn ar berchenog y tir. Mae Cyngor Gwynedd yn rhoi dipyn o’r pethau uchod i’r Parc i osod. Mae’r Parc yn gyfrifol am lwybrau’r ucheldir a hefyd y Wyddfa a mae Cyngor Gwynedd yn gyfrifol am lwybrau categori 1 a 2 a hefyd Llwybr yr Arfordir.

Rebeca Jones, Pennaeth Polysi Cynllunio Dros Dro

Y development plan newydd yn mynd ymlaen tan 2031, mae ymghyngoriad ar y gweill yn fuan. Bydd y local development plan yn cael ei yrru i’r Cynghorau bydd y gwelliannau wedi ei gynnwys mewn gwyrdd ar pethau sydd wedi ei diddymu mewn coch. Bydd y ddogfen Eryri gyfan ar gael i ni ei gweld o fis Gorffennaf ymlaen am 8 wythnos mewn llyfrgelloedd ac yn y blaen.

Helen Pye, Rheolwr Partneriaeth y Parc

Bydd gennym gynllun rheoli newydd yn cael ei gyhoeddi gan y Parc bob 5 mlyneddd a bydd gofyn i ni gydweithio o fewn y Parc o dan y categoriau canlynol:- Snowdonia Partnership Plan, Community + Economy, Environmental + Loving Snowdonia.

K   Cyfarfod Un Llais Cymru - Dolgellau 21.6.17
Oherwydd bod neb wedi mynychu y cyfarfod uchod nid oedd yn bosib cael adroddiad o’r cyfarfod. Ymddiheurodd y Cadeirydd ei fod wedi methu mynychu y cyfarfod.

L   Hyfforddiant Un Llais Cymru - Bala 28.6.17

Adroddodd y Cyng. John Ceri Evans a Steffan Chambers eu bod wedi mynychu yr hyfforddiant a gynhalwyd gan yr uchod yn Bala ag ei fod i ymwneud ar Cod Ymddygiad ag ei fod yn hyfforddiant buddiol iawn ag oherwydd bod hyfforddiant arall o’r fath yn cael ei gynnal yn Bermo ar yr 27ain o Fedi drwy’s saesneg cytunodd y Cyng. Sian Edwards, Edward Williams a Michael Tregenza ei fynychu ynghyd ar Cadeirydd ar Is-Gadeirydd oedd wedi datgan diddordeb yn barod a cytunwyd bod y Clerc yn cysylltu gyda’r Cynghorwyr a oedd yn absenol i ofyn a oedd ganddynt ddiddordeb cyn anfon yr enwau ychwanegol i fewn. Oherwydd bod rhan o adroddiad yr hyfforddiant yn gyfrinachol cytunwyd atal y Rheolau Sefydlog a bod y drafodaeth ddim yn cael ei chofnodi.
7.10  GOHEBIAETH                       
A    Dizzie Dancers

Wedi cael llythyr gan yr uchod yn gofyn am gyfraniad ariannol tuag at eu costau teithio gan y Cyngor am eu bod wedi dod i’r brig yn ddiweddar mewn cystadleuaeth ag felly yn cynrychioli Cymru yng nghystadleuaeth Pencampwriaeth y Byd yn Glasgow yn mis Awst. Cytunwyd rhoi £200 am bod nifer o’r ddau bentref yn mynychu y grwp dawnsio hwn.

B     Cyng. Eryl Jones Williams

Wedi cael copi o e-bost gan yr uchod o ateb yr oedd wedi ei dderbyn gan Cyfoeth Naturiol Cymru ynglyn ag afon Sgethin a cytunwyd yn lle bod y Clerc yn ei ddarllen allan oherwydd ei fod yn faith bod yr e-bost yn mynd o amgylch yr Aelodau iddynt eu ddarllen ei hunain.

7.11  ADRODDIAD Y TRYSORYDD
Adroddodd y Trysorydd bod £11,506.63 yn y cyfrif rhedegol, £7,542.66 yn y cyfrif wrth gefn a £38.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     -   £147.00 (cyflog) + £147.97 costau = £274.97
Cyllid a Thollad              -    £110.20 - treth cyflog y Clerc      

SLPW                               -    £630.00 - bwrdd picnic i’r parc chwarae newydd

Mr. Gary Martayn        -     £255.00 - torri gwair y parciau chwarae (3 gwaith)

Mr. Gwion Williams     -       £25.00 -  trwsio y cylchfan yn parc chwarae newydd

Evergreen
           -      £225.00 - torri gwair y fynwent gyhoeddus x 4 a torri gwrych

 Evergreen
           -      £325.00 - torri gwair mynwent Llanenddwyn x 2

 Evergreen
           -      £290.00 - torri gwair Llanddwywe x 2

Evergreen
           -      £150.00 - gwaredu pridd i lenwi twll moch daear a llenwi hefo pridd pwrpasol

WEL Medical Ltd          -   £1,639.50 - defibiulator i’r pentref

Derbyniadau ers y cyfarfod diwethaf

Ddim wedi dod i law ers y cyfarfod diwethaf
Ceisiadau am gymorth ariannol

Dizzie Dancers - £200.00
Anfonebau wedi eu talu ers y cyfarfod diwethaf

Catrin Soraya Williams - £148.62 - gwasanaeth cyfieithu

7.12  UNRHYW FATER ARALL
Cefnogwyd cynnig y Cyng. Steffan Chambers bod y Cyng. Michael Tregenza yn gofyn i Gorff Lywodraethwyr yr Ysgol Gynradd i osod fflag Cymru i fyny ar safle yr ysgol.
Angen gwybod pwy sydd yn gyfrifol am y llwybr sydd yn mynd o safle yr ysgol feithrin i fyny at y Gromlech a cytunwyd bod y Clerc yn cysylltu gyda Liz Haynes ynglyn a hyn.

Datganodd y Cyng. Michael Tregenza na fyddai yn bresennol yng nghyfarfod mis Hydref o’r Cyngor.

Cytunwyd bod angen arwydd ddim aros dros nos yn maes parcio’r pentref.

Cafwyd wybod bod y coed dan y decin i’r chwith o traeth Bennar wedi pydru.

Adroddodd y Cyng. Sian Edwards bod y gwrych ar hyd ochor y ffordd o groesffordd Ystumgwern am y pentref wedi ei dorri.

